
B IBILBIDERA 14 GR-38 A

ZAILTASUN MAILA: B 0S0 ZAILA
ABIAPUNTURA: Urturiko harrera-gunea, Urturi (Araba)
HELMUGRA: Urturiko harrera-gunea, Urturi (Araba)

IBILBIDER: Urturiko harrera-gunea, El Paseo bidezidorra, Kintana, Durruma Kanpezu, Bujanda bidezidorra, Aranbaltza
presagaina, Korres, Soila mendia, Antofana bidezidorra, Antonana, EAEko eta Nafarroako Bide Berdea, Atauri,
Bakardadearen baseliza, Maeztu, EREko eta Nafarroako Bide Berdea, Leorza, Zekuiano, Laminoriako gaina, Jauredgi,
Erentrun, Andollu, Aberasturi, Okinako gaina, Okina, Okinako sakana, Saseta, Urarte, Los Molinos errota, Markiz,
Marizurieta bidezidorra, Urturiko harrera-gunea

Ibilbide hau GR-38 B bidearen bertsio laburra da. Honen zati handi bat Ardoaren eta Arrainaren Bidea izenez
ezagutzen den GR-38an barrena igarotzen da. Oso egokia da bertsio luzea egiteko asmoa izan arren gure sasoi
fisikoari buruzko zalantzak baditugu. Nolanahi ere, ibilbide honek ere Arabako Mendialdearen handitasuna
erakusten digu, eta zentroaren beste ibilbideek erakutsilko ez dizkiguten parajeak ezagutzeko aukera ematen
digu. Gogoan izan ia 80 kilometro direla, mendiko pista eta bidezidorretan barrena; metatutako desnibelak
eta beroak gogorra egiten dute ibilbidea. Udan urez eta elikagaiez ongi hornituta joan behar dugu, nahiz eta
inguruko herri ugarietan hornitzeko aukera izango dugun, arazorik gabe.

Ibilbidea Urturiko harrera-gunean [km O] hasten da. Nahiago izanez gero, Bernedon utz dezakegu autoa eta lotura-
bidea erabil dezakegu ibilbide honekin bat egiteko. Urturiko harrera-gunetik abiatuta, errepidez 300 bat metro egingo
ditugu Urturi herrirantz, eta, bertara sartu gabe, zuzen jarraituko dugu lehenengo bidegurutzean, eta pista eroso
batean barrena bizkor jaitsiko gara HKintana herriraino. Aldapa piko batetik gora egingo dugu herrira sartu aurretik.
Plaza Nagusira iritsitakoan, hobeko kokatu ahal izango gara, bertan dagoen Izkiko Parke Naturalari buruzko informazio-
taulari esker. Taula horren ezkerreko kalea hartu eta bidegurutze bateraino igoko gara. Han markatuta dago Durruma
Kanpezurako noranzkoa. Orduan, eskuinerantz joko dugu. Errepidearekin topo egingo dugu herriaren irteeran, eta hari
jarraituko diogu 300 bat metroz. Gero, hura utzi eta nekazaritza-pista zabal bat hartuko dugu, gora eginez Durruma
Kanpezuraino [km 6,20] eramango gaituena; Muela haitz handiaren azpian, urrutitik ikusten den herritxoraino, alegia.

DESKRIBAPENR

Herriaren sarreran pista utziko dugu eta herrira sartu gabe, errepidea hartuko dugu eskuinerantz, 100 metroz bakarrik.
Gero, ezkerrerantz biratuko gara eta pista bat hartuko dugu Durrumalko irteeran. Pista horri jarraituz, haitza inguratuko
dugu behealdetik, berriz ere errepidea hartu arte, beste metro gutri batzuez, basoaren ertzerairitsi arte. Errepidea utziko
dugu ezkerrerantz biratuz eta baso itki batean sartuz. Orduan, jaitsiera polita izango dugu Bujanda bidezidorrera arte
(kontuz gurpila zulatzearekin). Behean, Bujandatik datorren eta Korresera doan bidezidorra topatuko dugu. Ezkerrerantz
biratuko gara eta, ibaiaren ondoan, forma bitsiak dituen arroila polit bat zeharkatuko dugu Korresera iristeko [km 13,30].

Herrian sartu gabe (herri honen parte zaharra bisitatzea merezi duen arren), eskuineko pista hori aldapatsua hartuko
dugu, arroilaren gainetik Soila mendirantz igotzen dena. Kontuz, izan ere, altuera erdian gailurrera igotzeko bidea utzi eta
berriz ere eskuinerantz desbideratuko gara. Beste pixka bat igoko gara pagadi eta ezpel arteko bidezidor tekniko batetik,
eta arrokan tailatutalko Kareharrizko atari eder batera iritsiko gara. Soila mendia behealdetik inguratuz, Antonanarako
jaitsiera bizkor eta arriskutsua hasten da. Kontuz, bidea oso estua baita eta mendizaleak gorantz etor baitaitezke.

Antonana ondoan [km 17] dagoen informazio-taulari esker, non gauden kokatu eta orain arte egindako bidea ikusteko
aukera izango dugu. Hortik, ezkerrerantz, EAEko eta Nafarroako antzinako trenbidearen trazatutik igarotzen den Bide
Berdea hartuko dugu, trirrindulari eta oinezkoek erabiltzeko egokituta dagoena. Bide Berdea pista nabarmena eta aldapa
gutwrikoa da, tunel ugari zeharkatuz eta Atauri herritik igaroz, Maezturaino eramaten gaituena. Maeztu [km 24,60] herria
eskuinaldetik inguratu eta Bide Berdea hartuko dugu berriro, ia herriaren irteeran. Kontuz hor, Bide Berdearen ondotik
ur-hodi gorri handi bat doa eta. Horire da pistarilk onena, seinaleez gain, berriz bidea hartzeko. Berriz ere Bide Berdeari
jarraituz, Leorzako tuneleraino iritsiko gara. Hor pista utzi (Bide Berdearen zati hau egokitzen ari dira) eta Leorza herri
trikira jaitsiko gara bidezidor twriki batetik. Ondoren, ezkerreko errepidea hartuko dugu, Zekuianora iritsi arte. Herrira
sartu gabe, errepideari jarraituko diogu beste Kilometro batez gutwxi gorabehera, Musituko bidegurutzera heldu arte.
Kontuz, kamioi asko ibiltzen baita inguru honetan. Orduan, Musiturantz igotzen hasiko gara errepidez, orain lasaiago,
harrobia eta hango kamioiak utzi ondoren. Musitu herrira iritsi aurretik, ezkerrean informazio-taula handi bat eta Bide
Berdea topatuko ditugu. Errepidea utzi eta Gasteizko mendietan barrena okertu gabe eramango gaituen pista hartuko
dugu.

Gainera igo eta mendate zaharra zeharkatu ondoren [km 32,92] (arroka tailatuzkoa, hau ere), behera egingo dugu pistaz,
pagadi ederretan barrena, urtegi handi bat gure eskuinaldean utzita. Ondoren, EREKko eta Nafarroako trenbidearen
antzinako trazatua hartuko dugu, igarotzen zituen tuneletatik ezin baita joan. Sasiordeka ia zuzen batetik, bizkor behera
egingo dugu, Jauregi, Gauna, Erentxun [km 41,40], Trokoniz eta Andollu herriak bidean utzita. Aberasturira iritsitakoan
[km 50], Bide Berdea utzi eta ezkerrerantz biratuko gara, herrian sartuz. Elizaraino joan eta han, ezkerrerantz, herriaren
erditik, pista batera iritsiko gara. Hari jarraituko diogu istinga batzuetara igo arte. Han, bidegurutze bat topatuko dugu,
eta zuzen jarraituko dugu, pinudi batean sartuz (kontuz: euriaren ondorioz lokatz handia egon daiteke). Gora egin ahala,
pagadia izango dugu inguruan. Goi-goian, aldiz, pinudia berriz ere. Hura zeharkatu eta zuzenean errepidera irtengo gara,
Okinako mendatean [km 54,30]. Hor errepideari jarraituko diogu ezkerrerantz, hiru bat kilometroz, Okina herrira iritsi
arte. Herriko plazan informazio-taula oso lagungarri eta interesgarria dago, baita iturri bat ere, freskatzeko.

Taularen ezkerretik pista batek Okinako sakanean behera egiten du. Beroa egiten badu eta ur nahikoa baldin badago,
arroilan zehar eratzen diren putzuetan bainatu ahal izango gara. Paisaiarekin gozatu egingo dugu, zalantzarilk gabe.
Bidezidorrari jarraituz, kilometro batzuk egin ondoren, Saseta herriarekin [km 61,81] topo egingo dugu. Hor ere, plazan,
informazio-taula batean ikusi ahal izango dugu non gauden. Eskuinera abiatuta, ibairantz jaitsiko gara, eta zementuzko
zubi triki bat zeharkatuz, berehala ezkerrerantz joko dugu, GR-38 Ardoaren eta Arrainaren Bideari jarraituz. Igoera labur
baina gogor baten ondoren, bidegurutze batera jaitsiko gara, eta han, indartsu baldin bagaude, ibilbide honen bertsio luzea
hartu ahal izango dugu aurrera jarraituz (GR-38 B), edo, bestela, ezkerrerantz egin ahal izango dugu, Urarterantz.

Nekazaritza-pistetan barrena bidegurutze batzuk igaro ondoren (jarraitu seinaleei), Urartera [km 65,70] iritsiko gara.
Plaza Nagusitik zeharkatu eta errepidera irtengo gara. Han eskuinerantz joko dugu eta, 50 metrora, ezkerrera biratuko
gara, errepidea utzi eta pista bat hartzeko. Pista horri jarraituz, ibairaino jaitsiko gara. Hura zubitik zeharkatu gabe,
ibaiaren ibilguari jarraituko diogu Markizeraino [km 68,90]. Han, Plaza Nagusian, informazio-taula handi batek eta zenbait
seinalek norantz jarraitu behar dugun adieraziko digute. Markizeko haitzak gure eskuinaldean utzita, pista batean barrena
gorantz jarraituko dugu, hesi batekin topo egin arte. Hortik aurrera, Izkiko Parke Naturala hasten da.

Hesia zeharkatu eta berehala ezkerrerantz hartuko dugu, behera, basoan sartuz. Hortik Urturiraino jaitsiko gara
hondarrezko bidezidor batzuetan (kontuz) eta nekazaritza-pista batzuetan barrena. Amaierara iritsi aurretik, El Paseo
ibilbidearen bidegurutzea topatuko dugu. Eskuinerantz joko dugu eta, bi kilometroren ondoren, Urturiko golf-zelaiko
harrera-gunera [km 79,93] iritsiko gara.

